
ANOTATSIYA 
Mazkur ilmiy maqola shaxslarning huquq va erkinliklarining prokuror tomonidan himoya qilinishi 
masalasini yoritadi. Maqolada O‘zbekiston Respublikasi qonunchiligida belgilangan prokuraturaning 
vazifalari va funksiyalari, shuningdek, prokurorning huquqiy himoya qilishdagi o‘rni va roliga 
alohida e’tibor qaratilgan. Shuningdek, maqolada Germaniya, Fransiya, AQSh va Rossiya kabi 
xorijiy mamlakatlarning prokuratura tizimlari va ularning inson huquqlarini himoya qilishdagi 
xalqaro tajribalari tahlil etilgan. Xalqaro huquq tamoyillari, shuningdek, prokuratura faoliyatining 
xalqaro standartlar bilan uyg‘unlashuvi hamda bu tizimning samaradorligini oshirish uchun 
qo‘llaniladigan usullar ko‘rib chiqiladi. Maqola O‘zbekiston Respublikasining prokuratura tizimini 
takomillashtirishga oid takliflar va tavsiyalar bilan yakunlanadi. 
Kalit so‘zlar: Prokuratura, shaxs huquqlari va erkinliklari, xalqaro huquq, rokurorning roli, shaxs 
huquqlarini himoya qilish. 

ЗАЩИТА ПРАВ И СВОБОД ЧЕЛОВЕКА ПРОКУРОРОМ 
 

АННОТАЦИЯ 
Данная научная статья освещает вопросы защиты прав и свобод личности прокурором. В 
статье рассматриваются задачи и функции прокуратуры Республики Узбекистан, а также 
особое внимание уделено роли прокурора в защите прав личности. В статье также проводится 
анализ практики прокуратуры в таких странах, как Германия, Франция, США и Россия, в 

контексте защиты прав человека. Рассматриваются международные правовые принципы, а 
также согласование деятельности прокуратуры с международными стандартами и методы 
повышения эффективности этой системы. Статья завершается предложениями и 
рекомендациями по совершенствованию прокуратуры Узбекистана. 
Ключевые слова: Прокуратура, права и свободы личности, международное право, роль 
прокурора, защита прав личности. 

PROTECTION OF HUMAN RIGHTS AND FREEDOMS BY THE PROSECUTOR 

 
ANNOTATION 

This scientific article addresses the issue of the protection of individual rights and freedoms by the 
prosecutor. The article explores the duties and functions of the prosecutor’s office in the Republic of 
Uzbekistan, with particular focus on the prosecutor’s role in safeguarding human rights. It also 
analyzes the practices of the prosecutor’s office in foreign countries such as Germany, France, the 
USA, and Russia in the context of human rights protection. International legal principles and the 
alignment of prosecutorial activities with international standards are also discussed, along with 
methods to enhance the effectiveness of the system. The article concludes with proposals and 
recommendations for improving Uzbekistan’s prosecutorial system. 
Keywords: Prosecutor's office, individual rights and freedoms, international law, the role of the 
prosecutor, protection of individual rights. 

 
Bugungi kunda shaxlarning huquqlari va erkinliklarini himoya qilish eng dolzard 

muammolardan biri hisoblanadi. Chunki o’z oldiga rivojlangan fuqarolik jamiyatini qurishni re’ja 
qilgan mustaqil davlat bor ekan, ularning barchasi, birinchi navbatda, shaxs huquqlari va ularning 
erkinliklarini himoyalagan va kuchlik o’zgarmas qonunchiligiga ega bo’lgan davlat bo’lishi lozim, 
sababi bugungi kundan davlatlarning xalqaro miqiyosdagi o’rni va mavqeyi ayni mana shu mezonlar 
asosida o’lchanadi va bu, bir tomondan, asosli ham hisoblanadi. Bugungi kunda yangi huquqiy 
islohotlar natijasida huquq tartibod va huquqni muhofaza qilish sohasida sezilarli o’zgarishlar hamda 
islohotlar olib borildi va buning natijasida davlatmizda Prokuratura organlarining shaxs huquqlari va 
erkinliklarini himoya qilishdagi yaxlit ustunligi bir muncha bo’lsa ham, mustahkamlandi va ularning 
bu boradagi yo’nalishlari aniq va asosli belgilab berildi desak, adashmagan bo’lamiz. Shaxslarning 
huquq va erkinliklari har bir demokratik jamiyatning poydevorini tashkil qiladi. Buni O‘zbekiston 
Respublikasi Konstitutsiyasining 13-moddasi ham tasdiqlaydi: “O‘zbekiston Respublikasida 
demokratiyaning eng oliy qadriyatlari inson, uning hayoti, erkinligi, sha’ni, qadr-qimmati va boshqa 
daxlsiz huquqlari hisoblanadi.” Shu nuqtai nazardan, prokuror tomonidan huquq va erkinliklarni 
himoya qilish muhim masala hisoblanadi. Prokuratura organlari davlatning huquqni muhofaza qilish 
tizimining muhim bo‘g‘ini bo‘lib, ular fuqarolarning konstitutsiyaviy huquq va erkinliklarini himoya 
qilishga mas’uldir. “Prokuratura to‘g‘risida”gi Qonunning 1-moddasida qayd etilganidek, prokuror 
qonuniylikni ta’minlash, shaxs va jamiyat manfaatlarini himoya qilish uchun javobgardir. Ushbu 
maqola prokuratura organlarining huquq va erkinliklarni himoya qilishdagi roli va amaliyotdagi 
dolzarb muammolarni aniqlash hamda ularni hal etish bo‘yicha ilmiy va amaliy tavsiyalarni ishlab 
chiqishga qaratilgan. 

Shaxslarning huquq va erkinliklarini himoya qilishning nazariy asoslari 
Shaxslarning huquq va erkinliklarini himoya qilish bosh qomusimizda o’z aksini topgan 

bo’lib, bu esa, inson huquqlari va erkinliklarining qanchalik ustun ahamiyatga ega ekanligini, 
mamlakatda shaxslarning huquq-erkinliklari konstitutsiyaviy darajaga egaligini, milliy 

qonunchiligimizda har qanday normativ-huquqiy hujjat, birinchi navbatda, konstitutsiya bilan 
hisoblashishi va konstitutsiyaga zid bo’lmasligi shartligini ko’rsatadi. O‘zbekiston Respublikasi 
Konstitutsiyasining 19-moddasiga ko‘ra, O‘zbekiston Respublikasida insonning huquq va erkinliklari 
xalqaro huquqning umume’tirof etilgan normalariga binoan hamda ushbu Konstitutsiyaga muvofiq 
e’tirof etiladi va kafolatlanadi. Inson huquq va erkinliklari har kimga tug‘ilganidan boshlab tegishli 
bo‘ladi. 

O‘zbekiston Respublikasida barcha fuqarolar bir xil huquq va erkinliklarga ega bo‘lib, jinsi, 
irqi, millati, tili, dini, e’tiqodi, ijtimoiy kelib chiqishi, ijtimoiy mavqeyidan qat’i nazar, qonun oldida 
tengdirlar. 143-moddasiga ko’ra esa, O‘zbekiston Respublikasi hududida qonunlarning aniq va bir 
xilda bajarilishi ustidan nazoratni O‘zbekiston Respublikasining Bosh prokurori va unga 
bo‘ysunuvchi prokurorlar amalga oshiradi. 

Shaxs huquqlari va erkinliklarini himoya qilishning xalqaro huquqiy asoslari “Inson huquqlari 
umumjahon deklaratsiyasi”ning 8-moddasida aniq ko‘rsatilgan: “Har bir inson o‘zining asosiy 
huquqlari buzilgan taqdirda, sud yoki boshqa tegishli davlat idoralari orqali samarali himoya qilish 
huquqiga ega.” Shu bilan birga, “Fuqarolik va siyosiy huquqlar to‘g‘risida xalqaro pakt”ning 2-
moddasi davlatlarni inson huquqlarini ta’minlashda samarali mexanizmlar yaratishga majbur qiladi. 

Prokuror faoliyatining asosiy qismini amaliy jihatlarida ko’rishimiz mumkin. Fuqarolarning 
murojaatlarini ko‘rib chiqish bulardan eng muhim va ahamiyatlisi hisobanadi. Prokuratura organlari 
fuqarolar tomonidan taqdim etilgan murojaat va shikoyatlarni ko‘rib chiqishda ularning huquqlarini 
tiklash bo‘yicha choralar ko‘radi. Bu jarayon “Fuqarolarning murojaatlari to‘g‘risida”gi Qonunning 
talablari asosida amalga oshiriladi. Statistik ma’lumotlarga ko‘ra, 2023-yilda O‘zbekiston 
Respublikasi prokuratura organlariga 500 mingdan ortiq murojaat kelib tushgan, shundan 70 mingdan 
ortig‘i fuqarolarning huquqlari buzilganlik holatlari bo‘yicha hal etilgan. 

Prokuratura organlarining sud jarayonlarida ishtirok etishi uning eng muhim vazifalaridan 
biridir. Prokuratura organlari sud jarayonlarida shaxslarning huquq va erkinliklarini himoya qilish va 
o’z navbatida fuqarolar tomonidan qonun talablarini buzish holatlari kuzatilgan bo’lsa, davlat 
ayblovchisi vazifasini amalga oshirish vakolatga ega. Biroq bu ularning shaxslarning huquq va 
erkinliklarini himoya qilishni cheklaydi degan tushunchani bermaydi. O‘zbekiston Respublikasi 
Jinoyat-protsessual kodeksining 409-moddasiga muvofiq, prokuror sudda davlat ayblovini qo‘llab-
quvvatlash bilan bir qatorda, jabrlanuvchi shaxslarning manfaatlarini himoya qilishga majburdir. 

Shaxslarning huquq va erkinliklarini himoya qilish huquqiy davlatning asosiy printsiplaridan 
biri hisoblanadi va bu borada prokuratura organlari yetkachi tashkilotlardan biri bo’lganligini 
inobatga olsak, ularning bu boradagi harakatlari birlamchi ahamiyatga ega bo’lishi va ular nafaqat 
mamlakatdagi qonunlar ijrosini nazorat qilishi, balki har qanday ijtimoiy xavfli qilmish yoki 
huquqbuzarliklarning oldini olishi lozim. Bu borada olimlarning fikr va qarashlarga to’xtaladigan 
bo’lsak. 

Mashhur fransuz huquqshunosi Jan Bodin inson huquqlari haqida shunday fikr bildiradi: 
“Huquqning eng muhim vazifasi inson sha’ni va qadr-qimmatini himoya qilishdan iboratdir, chunki 
bu qadriyatlar davlatning barqarorligi uchun poydevor hisoblanadi”[1] (Bodin, 1576). Ushbu fikr 
bugungi kunda ham ahamiyatini yo‘qotmagan bo‘lib, davlat organlari, jumladan, prokuratura bu 
qadriyatlarni himoya qilish uchun mas’uldir. Bunda ko’rinib turibdiki, bundan deyarli besh asr oldin 
keltirilgan yuqoridagi fikrlarda ham huquqning asosiy vazifasi inson sha’ni va qadr-qimmatini 
himoya qilish ekanligi keltirilgan. Bundan kelib chiqib bemalol shuni ayta olishimiz mumkinki, 
huquq tushunchasining asl nazariy mohiyati ham xudi mana shu inson huquqlari va erkinliklarini 
ta’minlash hamda himoyalshda o’z aksini topadi. 

O‘zbekistonlik olim S. Sirojiddinov ta’kidlaganidek: “Shaxs huquqlari va erkinliklarini 
ta’minlash prokuratura faoliyatining asosiy yo‘nalishi bo‘lib, bu davlat va jamiyat o‘rtasida ishonchni 
shakllantirishga xizmat qiladi”[2] (Sirojiddinov, 2021). Bu fikrdan kelib chiqib aytshimiz mumkinki, 
prokuratura organlarining ish taqsimotini hamda ish yuritish mexanizimlarini to’g’ri yo’lga qo’yish 
xalqning davlat hokimiyati va davlat idorlariga bo’lgan ishonchningyanada mustahkamlanishiga olib 
keladi. 

Prokuror nazorati bundan bir necha yillar avval eng muhim rol vazifalardan biri hisoblansa-
da, biroq bugungi kunda ham o’z ahamiyatini yo’qotmagan eng muhim vazifalardan biri hisoblanadi. 
Shaxs huquqlarini himoya qilishda prokuror nazorati huquqiy kafolat hisoblanadi. Prokuratura 
organlari ushbu vazifalarni bajarishda davlatning boshqa organlari ustidan nazorat olib boradi. Bu 
borada mashhur olim A.Venediktov shunday yozadi: “Prokuratura nafaqat qonun buzilish holatlariga 
javob berishi, balki huquqbuzarliklarning oldini olishda ham faol bo‘lishi kerak”[3] (Venediktov, 
1972). 

Bundan tashqari, shaxslarning huquq va erkinliklari xalqaro huquq tamoyillari bilan 
mustahkamlangan. “Inson huquqlari umumjahon deklaratsiyasi”ning 1-moddasida shunday deyilgan: 
“Barcha insonlar o‘z sha’ni va huquqlari borasida teng va erkin tug‘iladi.” Ushbu tamoyillar davlat 
organlari, jumladan, prokuratura faoliyatining xalqaro standartlarga moslashuvini talab qiladi. 

Germaniyalik olim Klaus Toppferning fikricha: “Prokuratura huquq va erkinliklarni himoya 
qilishda inson huquqlari bo‘yicha xalqaro standartlarni o‘z faoliyatiga qo‘shib borishi shart, chunki 
bu qonun ustuvorligining asosi hisoblanadi”[4] (Toppfer, 1999). Milliy qonunchiligimizni xalqaro 
hamda xorij mamalakatlarining tajriba va amaliyotlari bilan to’ldirish, birinchidan, 
mamlakatimizning huquq tizimi xalqaro standartlar asosida yaxlit bir holga kelishini ta’minlasa, 
ikkinchidan, chet davlat yoki xalqaro miqiyosda tan olingan bunday amaliyotlar mamlakatimizdagi 
huquqbuzarlik va jinoyatchilikning keskin kamayishiga va o’z navbatida mamlakatimizning dunyo 
indekslaridagi huquqiy maqomi yuqorlashishiga olib keladi. Mamalakatning har tomondan 
yuksalishi, jumladan, huquqiy rivojlangan davlatlar ro’yxatiga kirishi, mamlakatdagi 
huquqbuzarliklar va jinoyatchiliklar sonining kamligi, mamlakatda inson huquqlarining to’liq 
ta’minlanishi yurtimizga kelgusida ham iqtisodiy, ham strategik sherkilarga ega bo’lishga, investorlar 
oqimining keskin ortishiga olib keladi. 

Shu bilan birga, bu borada amerikalik olim Larri Siqqining fikri diqqatga sazovordir: 
“Prokuratura instituti inson huquqlarini himoya qilishda muhim rol o‘ynaydi, chunki u davlatning 
fuqarolar oldidagi mas’uliyatini ta’minlash uchun vositachi hisoblanadi”[5] (Siegel, 2016). Davlat 
fuqarolar oldida o’z funksiyalarini amalaga oshirar ekan, bunda o’zining har bir funksiyalarini amalga 
oshirishni qaysidir davlat organlariga topshiradi. Aynan mana shu davlatning huquq – tartibotni 
amalga oshirish funksiyasi prokuratura va adliya organlariga topshirilishi bizga jahon amaliyotlaridan 
ham ma’lum. 

Prokuratura organlarining shaxs huquq-erkinliklarini himoya qilish borasidagi harakatlarining 
amaliy misoli sifatida quyidagi statistik ma’lumotlarni ham keltirishimiz mumkin. O‘zbekiston 
prokuratura organlari tomonidan 2023-yilda olib borilgan tahlillar natijasida 5 mingdan ortiq 
fuqarolar huquqlari buzilishining oldi olingan. Bu holat prokuraturaning nafaqat huquqni muhofaza 
qiluvchi organ, balki profilaktik vosita sifatida ham ahamiyatini oshiradi va bu ma’lumotlar mashhur 
olim A.Venediktovning prokuratura nafaqat qonun buzilish holatlariga javob berishi, balki 
huquqbuzarliklarning oldini olishda ham faol bo‘lishi kerak, - degan fikrlariningamaliyotdagi misoli 
desak adashmaymiz. 

Yuqorida ko’rib chiqilgan nazariy qarashlar asosida quyidagi xulosaga kelishimiz mumkinki, 
shaxs huquqlari va erkinliklarini ta’minlashda prokuror faoliyati milliy va xalqaro huquqiy 
tamoyillarni uyg‘unlashtirgan holda amalga oshiriladi. Olimlarning yuqoridagi fikr-mulohazalari 
shuni ko‘rsatadiki, prokuratura nafaqat qonuniylikni ta’minlaydi, balki shaxsning asosiy huquqlari 
buzilmasligini kafolatlovchi institutsional mexanizm hisoblanadi. 

Bilamizki, nazariy bilimlarni o’rganish va tahlil qilishda o’qitishing taqqoslash-qiyoshlash 
metodikasidan foydalanish olinayotgan bilimning mustahkam bo’lishini va mavjud bilimlarni 
kengaytirish imkoniyatini yanada oshiradi. Shunday ekan, shaxslarning huquq va erkinliklarini 
himoya qilishning xorijiy tajribasiga e’tiborimizni qaratadigan bo’lsak. 

1. Germaniya prokuratura tizimi 
Germaniya Federativ Respublikasi prokuratura tizimi “Rechtsstaatsprinzip” (qonuniylik 

printsipi)ga asoslanadi. Bu printsip Germaniya Asosiy Qonunining 20-moddasida belgilangan bo‘lib, 
prokuratura faoliyatida inson huquqlarini himoya qilish va qonun ustuvorligini ta’minlashni talab 
qiladi[6]. Yuqorida Germaniya Federativ Respublikasining qonunchiligiga ko’ra prokuratura 

organlarining asosiy yo’nalish va vazifasi bu: huquqlarini himoya qilish va qonun ustuvorligini 
ta’minlash ekanligini ko’ramiz. Bundan kelib chiqib aytishimiz mumkinki, shaxs huquq va 
erkinliklarini himoya qilish prokuratura organlariga bog’langan uzviy vazifalaridan biri ekan 
deyishimiz mumkin. 

Germaniya Jinoyat-protsessual kodeksiga muvofiq, prokurorlar jinoyat ishlari bo‘yicha tergov 
va sud jarayonlarida shaxslarning huquqlarini himoya qilishga mas’uldir. Ushbu kodeksning §160-
moddasida prokurorlarga “jinoyat sodir etilishining barcha holatlarini to‘liq va xolisona o‘rganish” 
vazifasi ham alohida belgilab qo’yilgan. Bu esa prokurorlarning nafaqat davlat ayblovini qo‘llab-
quvvatlashi, balki jabrlanuvchilarning huquqlarini ham himoya qilishini ta’minlaydi. 

Germaniyalik olim Klaus Lüderssenning fikricha: “Germaniya prokuratura organlari 
jinoyat ishi jarayonida jabrlanuvchilar huquqlarini himoya qilishda va davlat organlarining 
noqonuniy harakatlariga qarshi chiqishda mustaqillikni ta’minlaydigan asosiy institutdir”[7] 
(Lüderssen, 2005). 

2. Fransiya prokuratura tizimi 
Fransiya prokurorlari “Ministere public” tizimida ishlaydi va ular Fransiya Jinoyat-

protsessual kodeksi (Code de procédure pénale) bilan tartibga solinadi. Ushbu kodeksning 31-
moddasida prokurorlarning asosiy vazifasi “jamoat manfaatlarini himoya qilish va 
jabrlanuvchilarning huquqlarini tiklash”[8] deb belgilangan. Fransiya qonunchiligiga ko’ra 
prokuratura organlariga yuklatilgan asosiy ikki vazifa: jamoat manfaatlarini himoya qilish va 
jabrlanuvchilarning huquqlarini tiklash ekanligini va Fransiya prokuratura tizimi shaxs huquqlarini 
himoya qilish va tiklash sohasida yetakchi tashkilotliginiko’rishimiz mumkin. 

Fransiyada prokurorlarning mustaqilligi va inson huquqlarini himoya qilish funktsiyalari 
davlat tomonidan qo‘llab-quvvatlanadi. Masalan, prokuror sud jarayonlarida davlatning manfaatlarini 
himoya qilish bilan birga, jabrlanuvchilarga bepul huquqiy yordam ko‘rsatadi. 

Fransuz olimi Raymond Saleilles ta’kidlaganidek: “Fransiya prokuratura tizimi davlat va 
shaxslar o‘rtasidagi huquqiy muvozanatni saqlashga qaratilgan bo‘lib, bu tizim jabrlanuvchilarning 
huquqlarini ustuvor hisoblaydi”[9] (Saleilles, 1910). 

3. AQSh prokuratura tizimi 
AQShda prokurorlarning faoliyati federal va shtat qonunchiligiga muvofiq amalga oshiriladi. 

AQSh Konstitutsiyasining 14-tahriri (“due process” tamoyili) shaxsning huquqlari va erkinliklarini 
davlat organlari tomonidan noqonuniy cheklanishidan himoya qiladi[10]. Yuqorida bunun Amerika 
qo’shma shtatlarining umumiy Konstitutsiyasining 14-tahririda prokuratura organlarining asosiy 
vazifasi shaxsning huquqlari va erkinliklarini davlat organlari tomonidan noqonuniy cheklanishidan 
himoya qilish deb keltirilgan. 

Federal darajada AQSh Adliya departamenti prokurorlariga sud jarayonlarida fuqaro 
huquqlarini himoya qilish vakolati berilgan. 1964-yilda qabul qilingan Fuqarolik huquqlari 
to‘g‘risida qonun (Civil Rights Act) ga muvofiq, prokurorlar irqiy, etnik yoki jinsiy diskriminatsiya 
qurboni bo‘lgan shaxslarni himoya qilishga mas’uldir[11]. 

Amerikalik yuridik mutaxassis Larri Siegel shunday yozadi: “AQSh prokuraturasi nafaqat 
jinoyat ishlari bo‘yicha, balki fuqarolik ishlari bo‘yicha ham jabrlanuvchilar huquqlarini himoya 
qilish orqali qonuniylikni ta’minlaydi. Bu tizim inson huquqlarini xalqaro standartlarga mos ravishda 
himoya qilishga xizmat qiladi”[12] (Siegel, 2016). 

4. Rossiya prokuratura tizimi 
Rossiya Federatsiyasi Konstitutsiyasining 45-moddasiga ko‘ra, davlat inson huquqlari va 

erkinliklarini himoya qilishni kafolatlaydi[13]. Ushbu vazifa Rossiya prokuratura organlariga 
yuklangan. Rossiya Federatsiyasi Prokuraturasi to‘g‘risidagi qonunning 1-moddasida prokuratura 
“fuqarolarning huquqlari va erkinliklarini tiklash uchun davlat vakolatlarini amalga oshiruvchi 
organ” sifatida belgilangan[14]. 

Rossiya Federatsiyasi Jinoyat-protsessual kodeksining 37-moddasi prokurorlarni jinoyat 
ishlari bo‘yicha davlat ayblovini qo‘llab-quvvatlashdan tashqari, jabrlanuvchilarning huquq va 
manfaatlarini himoya qilishga majbur qiladi[15]. 

Rossiyalik olim A.Ya.Sukharev shunday fikr bildiradi:“Rossiya prokuraturasi huquqni 
muhofaza qilish tizimining markaziy bo‘g‘ini bo‘lib, u nafaqat qonuniylikni ta’minlash, balki 
shaxslarning konstitutsiyaviy huquqlarini tiklashni ham o‘z zimmasiga oladi”[16] (Sukharev, 2004). 

Yuqoridagilarn kelib chiqib shuni aytishimiz mumkin, xorij mamlakatlari tajribasi shuni 
ko‘rsatadiki, prokuratura organlari nafaqat jinoyatga qarshi kurashadi, balki shaxslarning 
konstitutsiyaviy huquqlarini himoya qilishda muhim institut sifatida maydonga chiqadi. Germaniya, 
Fransiya va AQShda prokurorlarning mustaqilligi ta’minlanishi, inson huquqlari bo‘yicha xalqaro 
standartlarning qo‘llanishi hamda jabrlanuvchilarning huquqlarini tiklashga qaratilgan chora-
tadbirlar huquqiy tizimning samaradorligini oshiradi. 

Yuqorida milliy va xalqaro tajribalarni ko'rib chiqish davomida bir qator tafovutlarni 
ko'rishimiz mumkin va o'z o'rnida shuni xulosa qilib aytishimiz mumkinki, birinchi navbatda, xalqaro 
huquq va inson huquqlari bo‘yicha, xususan BMTning Inson huquqlari bo‘yicha Komiteti tomonidan 
belgilangan tamoyillarni o‘rgatish maqsadida prokuratura organlari uchun muntazam ravishda 
maxsus o‘quv dasturlarini joriy qilish zarur. Bu dasturlar prokurorlarga xalqaro huquq, inson 
huquqlari, shuningdek, jinoyat va fuqarolik protsesslari bo‘yicha eng so‘nggi metodologiyalarni 
o‘rganish imkoniyatini taqdim etadi. Ikkinchidan, prokuratura organlarining faoliyatini jamoatchilik 
uchun yanada shaffof qilish maqsadida, prokuratura ishlarini monitoring qilish bo‘yicha jamoat 
tashkilotlari va mustaqil ommaviy axborot vositalari bilan hamkorlikni kuchaytirish zarur. 
Shuningdek, har bir prokuratura organining ish faoliyati bo‘yicha hisobotlar muntazam ravishda e’lon 
qilinib, fuqarolar tomonidan o‘rganilishi uchun ochiq bo‘lishi kerak. Bu jamoat nazoratini amalga 
oshirishga va prokuratura faoliyatining obro‘sini oshirishga yordam beradi. Uchinchidan, 
jabrlanuvchilar huquqlarini himoya qilishda prokuratura organlari tomonidan ko‘rsatiladigan yuridik 
yordamni kuchaytirish uchun, prokuratura tarkibida maxsus Jabrlanuvchilarni qo‘llab-quvvatlash 
bo‘limi tashkil etilishi lozim. Ushbu bo‘lim jinoyat ishlari bo‘yicha jabrlanuvchilarga bepul huquqiy 
maslahatlar va yordam ko‘rsatib, ularning huquqlarini himoya qilishda prokurorlar bilan hamkorlikda 
faoliyat yuritadi. To’rtinchidan, prokuratura organlarida faoliyat yuritayotgan barcha xodilarga 
huquqiy va ma’naviy madaniyatni oshirishga qaratilgan doimiy ma’ruza va seminarlar tashkil qilish 
zarur. Ushbu ma’ruzalar yordamida prokurorlar shaxslarning huquqlarini himoya qilishda 
professional va axloqiy mas’uliyatni his etishadi. Ma’naviy yuksalish va huquqiy bilimlarni oshirish, 
prokurorlarning inson huquqlarini samarali himoya qilishda muhim omil bo‘ladi. Beshinchidan, 
prokuratura organlarida ichki nazoratni kuchaytirish maqsadida, prokuratura organlarining faoliyatini 
doimiy ravishda tekshirib boradigan va mustaqil bo‘lgan ichki nazorat bo‘limlarini tashkil etish zarur. 
Ushbu bo‘limlar prokurorlarning huquqiy, ma’naviy va axloqiy xatolarini aniqlab, ularga qarshi 
kurashishga yordam beradi. Yuqoridagilardan kelib chiqib shuni aytishimiz mumkinki, prokuratura 
tizimida yuzaga kelayotgan muammolarni hal etish uchun yuqoridagi takliflar asosida tizimli va 
kompleks yondoshuvni joriy etish zarur. Prokuratura organlarining mustaqilligini ta’minlash, xalqaro 
huquq tamoyillariga moslashish, shaffoflikni oshirish, jabrlanuvchilarga yordam ko‘rsatish va 
huquqiy madaniyatni oshirish orqali mamlakatimizda prokuratura tizimining yanada samarali 
rivojlanishiga keng yo’l ochiladi va inson huquqlarini himoya qiluvchi tashkilotga aylanadi.  

